
1) Forsendur 
 
Á umræddu svæði er ekki í gildi deiliskipulag. Samþykktar aðalteikningar frá 11. maí 1967 gera 
ráð fyrir einbýlishúsi á einni hæð með risi og bílageymslu með aðkomu frá Tunguheið. 
Lóð er skráð í fasteignarskrá 1.118 m2 að stærð. Einbýlishúsið er byggt 1955 og er 95 m2 að 
stærð og bílageymsla sem byggð var 1968 er 48 m2 að stærð. (sjá fylgiskj. 1) 
 

Í Aðalskipulagi Kópavogs 2019 til 2040 staðfest 28. desember 2021 er gert ráð fyrir 
íbúðarsvæði á skipulagssvæðinu. 
 
Í gildi er mæliblað staðfest 23. janúar 2012 (sjá fylgiskj. 2) 
 
2) Ferill máls  
 
Á fundi embættisafgreiðslufundi skipulagsfulltrúa þann 9. mars 2023 var lagt fram erindi 
byggingarfulltrúa um umsókn lóðarhafa að Digranesheiði 45 um að rífa núverandi einbýlishús 
og bílageymslu og byggja þess í stað fjögurra íbúða raðhús. (sjá fylgiskj. 6) 
 
Í breytingunni felst að byggt verði raðhús á tveimur hæðum ásamt stakstæðu skýli fyrir hjól og 
2 bíla. Fyrirhugað byggingarmagn á lóðinni eftir breytingu yrði 562 m2 og nýtingarhlutfall ykist 
úr 0.12 í 0.5. Aðaluppdrættir í kkv. 1:500, 1:200 og 1:100 dags. 9. febrúar 2023. 
 
Embætti skipulagsfulltrúa samþykkti með tilvísun í 44. gr. skipulagslaga nr. 123/2010 að 
framlögð tillaga verði grenndarkynnt fyrir lóðarhöfum lóðanna nr. 30, 32, 34, 39, 41, 43, 47 við 
Digranesheiði, nr. 18, 20, 21, 22, 23 við Lyngheið nr. 4, 6, 8 við Tunguheið, nr. 1, 3, 3a, 3b, 5 
við Skálaheiði og nr. 1, 3, 5 og 7 við Gnípuheiði. 
 
Athugasemdarfrestur var til 18. apríl 2023. Athugasemdir bárust. 
Haldinn var kynningarfundur (opið hús) þann 28. mars 2023. Íbúar frá Gnípuheiði 7 og 
Tunguheiði 4 mættu. (sjá fylgiskj. 3) 
 
Lóðarhafi hafði áður lagt fram erindi um að koma fyrir fjórbýlishúsi ásamt bílageymslu. Erindinu 
var hafnað í desember 2022. Lóðarhafi lagði fram fyrirspurn 2021 um að koma fyrir raðhúsi 
með 6 íbúðum á lóðinni. Skipulagsráð leit neikvætt á framlagða fyrirspurn. (sjá fylgiskj. 7) 
 
 
3) Athugasemdir og ábendingar við erindi dags. 26. janúar 2022. 
 
Á kynningartíma bárust athugasemdir og ábendingar frá: 
 

1. Láru Hrönn Hlynsdóttur og Vali Árna Guðmundssyni, Tunguheiði 4 sbr. bréfi dags. 17. 
apríl 2023 (sjá fylgiskj. 4) 

2. Þórunni Pálínu Jónsdóttur, Tunguheiði 4, sbr. bréf dags. 18. apríl 2023 (sjá fylgiskj. 5) 
 
 
Lára Hrönn Hlynsdóttir og Valur Árni Guðmundsson, Tunguheiði 4 
 
1.1  
Sem íbúar í Tunguheiði 4 vilja undirrituð koma á framfæri athugasemdum okkar vegna 
fyrirhugaðra framkvæmda við Digranesheiði 45. Ljóst er að með breytingu úr einbýli í fjórbýli 
mun umferðaþungi og bílastæðaskortur í Tunguheiði aukast til muna. Þrátt fyrir að gert sé ráð 
fyrir einum bíl á íbúð eru allar líkur á að fjöldi bíla verði 2 per íbúð að jafnaði. Fyrir litla götu er 
það gífurleg aukning. Í Tunguheiði er 30 km hámarkshraði. Gatan er hins vegar notuð sem 
„hraðbraut“ milli Digranesheiðar og Álfhólsvegar þar sem engin hraðahindrun er staðsett hér, 
hins vegar eru tvær í Skálaheiði. Hraðinn á ökutækjum sem fara hér um fer því oft vel yfir 30 

km. Mörg börn eiga leið í gegnum Tunguheiði og er aukin umferð mikil ógn fyrir þau. Auk þess 
er hægri regla í götunum tveimur út frá Tunguheiði (Lyngheiði og Melheiði) og eru þær oftar 
en ekki virtar að vettugi. Ef fjórbýli á að rísa við Digranesheiði 45 þarf meðfram því að fara í 
framkvæmdir í Tunguheiði til að auka öryggi götunnar fyrir íbúa og aðra sem eiga hér leið um. 
Hraðahindrun/-anir þurfa að vera settar upp, biðskylda sett við Lyng- og Melheiði eða 
Tunguheiði gerð að botnlanga við enda Digranesheiðar. Viljum við því hvetja bæjaryfirvöld til 
þess að huga að öllum hliðum. Þar sem Tunguheiði er lítil gata liggur beint við að um fá 
gestabílastæði er að ræða. Oft er lagt beggja vegna við götuna sem skapar hættu fyrir 
gangandi vegfarendur. Með nýju fjórbýli mun sá vandi ekki skána og valda öðrum íbúum og 
gestum þeirra vandkvæðum. Við viljum einnig koma því fram að þar sem umrædd lóð tilheyrir 
Digranesheiði væri eðlilegast að innkeyrsla lóðarinnar væri frá Digranesheiði en ekki 
Tunguheiði.  
 
 
Umsögn 1.1: 
Umrædd lóð er á ódeiliskipulögðu svæði og því gilda um fjölda bílastæða ákvæði í 
Aðalskipulagi Kópavogs 2019-2040. Þar er gert ráð fyrir að hámarki 1,5 stæði á hverja 
íbúð og 0.4 stæðum fyrir gesti. Í umræddri tillögu er gert ráð fyrir einu stæði á hverja 
íbúð og hálfu stæði á hverja íbúð fyrir gesti eða í allt 6 stæði. Þar sem að gert er ráð fyrir 
að þeim íbúðum sem hafa aðgang frá Tunguheiði fjölgi um 13% má búast við að bílum 
sem leggja í Tunguheiði fjölgi lítillega.  
Skipulagsdeild kemur ábendingum lóðarhafa Tunguheiði 4 um að koma fyrir 
hraðahindrunum á Tunguheiði og biðskyldu við Lyng- og Melaheiði áfram til Birgis 
Rútssonar deildarstóra gatnadeildar Kópavogs. 
Digranesheiði er mun fjölfarnari gata en Tunguheiði og er það mat skipulagsdeildar að 
ekki sé ráðlagt að breyta núverandi aðkomu að lóðinni að Digranesheiði 45 sem er frá 
Tunguheiði. Við Tunguheiði eru 5 fjórbýlishús sem hafa aðkomu frá Tunguheiði og eitt 
parhús (Lyngheiði 23) eða í allt 23 íbúðir með Digranesheiði 45. Fjölgun um þrjár íbúðir 
er um 13%. Þar sem Digranesheiði 45 stendur fremst í götu má reika með að umferð um 
götuna verið minni en ella. 
Við skoðun á slysum á Tunguheiði er ekkert slys frá 2015 til dagsins í dag skráð. 
Skipulagsdeild telur ekki miklar líkur á aukningu af slysum vegna aukinnar umferðar. 
(sjá fylgiskj. 8) 
 
1.2: 
Væri þá einnig eðlilegt að um væri að ræða einbýli, par- eða raðhús í samræmi við götumynd 
Digranesheiðar. Ekkert er talað um framkvæmdir á lóðamörkum Digranesheiðar 45 og 
Tunguheiðar 4 enda fékkst ekki samþykki fyrir því þrátt fyrir mikinn þrýsting frá 
framkvæmdaraðilum. Í kynningarbréfi sem sent var til lóðarhafa er talað um stakstætt skýli fyrir 
tvo bíla og hjól en á teikningum eru bílastæðin alls sex. Hluti bílastæðanna eru á lóðamörkum 
en ekki er gert grein fyrir því hvort eða hvernig framkvæmdin mun hafa áhrif á lóðamörk. Eitt 
bílastæðanna er líka mjög nálægt svefnherbergjum tveggja íbúða í Tunguheiði 4 sem er 
íþyngjandi fyrir íbúa þess.  
 
Umsögn 1.2: 
Sérbýlishúsin við norðurhluta Digranesheiðar (oddatölur) í nágrenni Digranesheiði 45 
eru flest á einni og tveimur hæðum. Núverandi sérbýli að Digranesheiði 45 er á einni 
hæð með risi sem er ámóta hátt og fyrirhuguð breyting. Að mati skipulagsdeildar er 
ekki talið að fjórbýlishús á tveimur hæðum að Digranesheiði 45 skaði götumynd 
Tunguheiði 4, 6, 8, 10, 12 og 14 þar sem þau eru öll á tveimur hæðum.  
(sjá aðalteikningu nr. 5 í fylgiskj. 6 og fylgiskj. 9) 
 
1.3: 
Ekki er heldur gert grein fyrir frágangi á lóðamörkum og hvort að rask verði á lóð Tunguheiði 4 
og þá með hvaða hætti.  

Umsögn 1.3: 
Lóðamörk Digranesheiði 45 og Tunguheiði 4 verða óbreytt. Á grenndarkynntum 
aðalteikningum sést að gert er ráð fyrir að núverandi 0.9 metra stoðveggur á 
lóðamörkum við Tunguheiði að núverandi bílageymslu verði óbreyttur. Veggur 
núverandi bílageymslu verður óbreyttur og nýttur sem hluti fyrirhugaðs bílskýlis.  
(sjá aðalteikningu nr. 3 í fylgiskj. 6) 
 
1.4: 
Auk fyrrnefndra atriða viljum við sérstaklega nefna að vegna framgangs framkvæmdaraðila á 
fyrri stigum þessa máls er traust til þeirra af skornum skammti og eru íbúar Tunguheiði 4 þess 
vegna með efasemdir gagnvart framkvæmdunum og framkvæmdaraðilunum sjálfum. 
Símhringingar, bankað upp á í tíma og ótíma og á einum tímapunkti, setið fyrir undirritaðri og 
barnungri dóttur hennar fyrir utan heimili þeirra með teikningar og orð hennar hundsuð þegar 
hún sagðist ekki geta farið yfir þessi mál með þeim. Þessi atvik urðu til þess að íbúar að 
Tunguheiði 4 vilja setja fyrirvara við framkvæmdir við Digranesheiði 45. 
 
Umsögn 1.4: 
Eins og fram kemur í ferli málsins hér að ofan var fyrri erindum og fyrirspurn hafnað.  
 
Þórunn Pálína Jónsdóttir, Tunguheiði 4 
 
1.2  
Í kjölfar kynningar á byggingarleyfisumsókn að Digranesheiði 45 hinn 28. mars sl. vill undirrituð 
koma eftirfarandi athugasemdum á framfæri. Umferð og bílastæði Ljóst er að fjölgun 
íbúðareininga í tillögðum framkvæmdum mun hafa veruleg áhrif á bæði umferð og bílastæði í 
Tunguheiðinni þrátt fyrir að eignin tilheyri Digranesheiðinni. Gert er ráð fyrir að öll aðkoma bíla 
verði frá Tunguheiðinni og því einsýnt að umferð í annars mjög lítilli götu mun aukast verulega 
og valda öðrum íbúum ónæði og skapa hættu. Nú þegar er iðulega erfitt að finna laus stæði á 
nákvæmlega því svæði sem þessar framkvæmdir myndu hafa áhrif á. Undirrituð hefði frekar 
viljað sjá að tillögð innkeyrsla væri Digranesheiðarmegin.  
 
Umsögn 2.1: 
Aukning sú sem um ræðir er 3 íbúðir. Reikna má með að umferð aukist um 33 bíla á 
sólarhring. (jafna = 3 nýjar íb x 3 íbúar = 9 íbúar x3,7 = 33). Við Tunguheiði eru 23 
íbúðir með 370 bíla umferð á sólarhring en auk þess er aðkoma að Lyng- og Melaheiði 
með 22 íbúðum. Reikna má með að umferð um Tunguheiði vegna bíla sem fara um 
Lyng- og Melaheiði séu um 120 bílar á sólarhring. Það er mat skipulagsdeildar að 
aukning um 33 bíla á sólarhring sé hlutfallslega lítil. 
Umrædd lóð er á ódeiliskipulögðu svæði og því gilda um fjölda bílastæða ákvæði í 
Aðalskipulagi Kópavogs 2019-2040. Þar er gert ráð fyrir að hámarki 1,5 stæði á hverja 
íbúð og 0.4 stæðum fyrir gesti. Í umræddri tillögu er gert ráð fyrir einu stæði á hverja 
íbúð og hálfu stæði á hverja íbúð fyrir gesti eða í allt 6 stæði. Þar sem að gert er ráð fyrir 
að þeim íbúðum sem hafa aðgang frá Tunguheiði fjölgi um 13% má búast við að bílum 
sem leggja í Tunguheiði fjölgi lítillega.  
Digranesheiði er mun fjölfarnari gata en Tunguheiði og er það mat skipulagsdeildar að 
ekki sé ráðlagt að breyta núverandi aðkomu að lóðinni að Digranesheiði 45 sem er frá 
Tunguheiði. Við Tunguheiði eru 5 fjórbýlishús sem hafa aðkomu frá Tunguheiði og eitt 
parhús (Lyngheiði 23) eða í allt 23 íbúðir með Digranesheiði 45. Fjölgun um þrjár íbúðir 
er um 13%. Þar sem Digranesheiði 45 stendur fremst í götu má reika með að umferð um 
götuna verið minni en ella. 
Við skoðun á slysum á Tunguheiði er ekkert slys frá 2015 til dagsins í dag skráð. 
Skipulagsdeild telur ekki miklar líkur á aukningu af slysum vegna aukinnar umferðar. 
(sjá fylgiskj. 8) 

2.2: 
Rýrnun á fasteignaverði Með tillagðri fjölgun fastanúmera við hlið Tunguheiði 4 og þar með 
augljósri verulegri fjölgun farartækja við þá sömu eign verður rask, ónæði og augljós óþægindi 
fyrir íbúa eignarinnar. Áskilur undirrituð sér rétt til að skoða mögulega skaðabótakröfu vegna 
þessa ónæðis, verra aðgengis og mögulegrar rýrnunar á fasteignaverði. Að lokum tekur 
undirrituð undir athugasemdir annarra íbúa í Tunguheiði 4 sem send hafa verið skipulagsdeild 
Kópavogs. 
 
Umsögn 2.2: 
Varðandi rýrnun á gildi eignar.  Fjallað er um bætur vegna skipulags og yfirtöku eigna í 
51. gr. skipulagslaga nr. 123/2010. Þar segir: „Leiði skipulag eða breyting á skipulagi til 
þess að verðmæti fasteignar skerðist verulega, umfram það sem við á um sambærilegar 
eignir í næsta nágrenni, á sá er getur sýnt fá á tjón af þeim sökum rétt á bótum frá 
viðkomandi sveitarfélagi.“ 
Varðandi skírskotun í athugasemdir annarra íbúa í Tunguheiði 4 er bent á umsagnir 1.1, 
1.2, 1.3 og 1.4 
 
3) Niðurstaða umsagnar skipulagsdeildar 13. maí 2022: 
Með vísan í ofangreindar umsagnir um innsendar athugasemdir vegna breytinga á 
Digranesheiði 45 sem snéru að mestu leiti að neikvæðum umhverfisáhrifum af umferð 
og öryggi íbúa er það mat skipulagsdeildar að umrædd breyting hafi ekki veruleg 
neikvæð áhrif á umhverfisþáttinn umferð. Bent er á að aukning sú sem um ræðir er 3 
íbúðir. Reikna má með að umferð aukist um 33 bíla á sólarhring. (jafna = 3 nýjar íb x 3 
íbúar = 9 íbúar x3,7 = 33). Við Tunguheiði eru 23 íbúðir með 370 bíla umferð á 
sólarhring en auk þess er aðkoma að Lyng- og Melaheiði með 22 íbúðum. Reikna má 
með að umferð um Tunguheiði vegna bíla sem fara um Lyng- og Melaheiði séu um 120 
bílar á sólarhring. Það er mat skipulagsdeildar að aukning um 33 bíla á sólarhring sé 
hlutfallslega lítil. 
Við skoðun á slysum á Tunguheiði er ekkert slys frá 2015 til dagsins í dag skráð. 
Skipulagsdeild telur ekki miklar líkur á aukningu af slysum vegna aukinnar umferðar 
Það er mat skipulagsdeildar að tillagan falli að mörgu leyti vel að aðliggjandi byggð og 
yfirbragði hverfisins í heild hvað varðar stærð og hlutföll og umferð. Bílastæðakrafa er 
í samræmi við kröfur og viðmið í Aðalskipulagi Kópavogs 2019-2040. 
Með vísan ofangreint leggur skipulagsdeild til við skipulagsráð að samþykkja erindið. 
 
 
3) Niðurstaða skipulagsráðs 15. maí 2023: 

Fylgiskjal 5 

Fylgiskjal 6 – Innsendar aðalteikningar 

Fylgiskjal 7 

Fylgiskjal 8 
 

 
 
Fylgiskjal 9 Götumynd Digranesheiði. 

